
Ун куçĕпе

Ман куç тĕл пулчĕç.

Анчах пĕлместĕп, ма ара

Ман кăмăл

Тăкăнас пек тулчĕ.



Ун куçĕ çĕмĕрт пек хура.

Юна хĕртет

Çав куç ачашĕ.

Ма хăвартланмĕ-ха вара

Чĕре таппийĕ

Харсăр яшăн.



Шел уйрăлма.

Инçе çула

Хăшăлтатса

Тапранчĕ пуйăс.

Студент билечĕпе сулап:

«Юлатăн, хура куç.

Сыв пул эс».



Шух çил вĕçтерчĕ кăтрине.

Ун чăмăр какăрĕ

Хускалчĕ.

Шур тутăр сĕлтрĕ ман енне:

«Телейлĕ пул,

Телейлĕ каччă».



Хăть пуçласа çак станцăра

Ун куçĕпе

Ман куç тĕл пулчĕç,

Çапах ăнланчĕ ман чĕрем:

«Ман телее

Тути ун кулчĕ».

  